
BAB V  

KACINDEKAN JEUNG SARAN 

5.1 Kacindekan  

 Dumasar kana hasil analisis kecap basa wewengkon Kuningan di 

Kecamatan Cigandamekar dina BAB IV bisa dicindekkeun yén tina jumlah 500 

kandaga kecap basa lulugu nu dipaké instrumén panalungtikan ngahasilkeun 122 

(24,4%) kecap wewengkon Kuningan di Kecamatan Cigandamekar anu kapanggih  

téh aya 84 (68,85%)  nu kaasup kecap asal, 38 (31,15%) nu kaasup kecap rékaan. 

Tina 38 (31,15%) nu kaasup kecap rékaan nu kapanggih aya 16 (42,11%) kecap 

rundayan, 14 (36,84%) kecap rajékan, jeung 8 (21.05%) kecap kantétan. Anapon 

aya wangun kecap rekan. 

Kecap rundayan diwangun ku proses morfologis rarangkén hareup (ka-, 

pang-, di-, ti-,  jeung N-), rarangkén tukang (-an), rarangkén barung (pa- -anga), 

jeung rarangkén gabung (N- -an, di- -an). Fungsi kecap rundayan nu ngawengku 

kecap barang (nomina) jumlahna aya 4 , kecap pagawean (verba) jumlahna aya 7, 

kecap sipat (ajéktiva) jumlahna aya 4, kecap pancén jumlahna aya 1.     

Kecap rajekan nu ngawangun kecap barang dwimurni jumlahan aya 2, 

kecap dwimurni binarung rarangkén jumlahna aya 1, kecap barang dwipurwa 

jumlahna aya 8, jeung dwipurwa binarung rarangken jumlahna aya 2. 

Kecap kantétan nu diwangun ku kecap barang jeung kecap barang 

(KB+KB) sarta  kecap barang jeung kecap sipat (KB+KS).   

 Kecap wewengkon nu jumlahna 122 téh diinventaris kana 114 peta sebaran 

kecap, sabab kapanggih aya dalapan kecap anu ngabogan harti sarua miboga 

(sinonim) nya éta kecap dekon jeung dengon padanan kecap luluguna ‘kajeun’ 

jeung kecap rampéyé, jeung rongé-rongé nu padanan kecap luluguna 

‘rampeyek’jst.     

Tina hasil panalungtikan nu geus di analisis dijieun bahan pangajaran. 

Bahan pangajaran kandaga kecap basa Sunda wewengkon Kuningan di 

Kecamatan Cigandamekar kasup kana pengembangan materi nu ngacu kana 

pedoman materi kabahasan jeung materi keterampilan berbahasa.  Bahan 

pangajaran disaluyukeun kana standar kompetensi jeung kompetensi dasar mata 

pelajaran basa jeung sastra Sunda nu dikaluar keun ku Dinas Pendidikan Propinsi 

Jawa Barat, Kukituna basa Sunda wewengkon Kuningaan di Kecamatan 

Cigandamekar bisa dipaké sarta dijadikeun bahan pangajarn kandaga kecap di 

SMA anu miboga fungsi pikeun ningkatkeun kualitsa pembelajaran satrta miboga 

tujuan pikeun nambahan pangaweruh jeung kamampuh siswa dina ngagunakeun 

basa wewengkon  Kuningan  dina kahirupan sapopoé. 

 

5.2 Saran   

Ieu panalungtikan kawilang sederhana kénéh, sabab ngan saukur nganalisis 

kecap-kecap wewengkon Kuningan di Kecamatan Cigandamekar nu kapanggih 

tina hasil wawancara 6 désa nu aya di Kecamatan Cigandamekar. Kukituna perlu 

panalungtikan séjén perkara basa wewengkon Kuningan nu leuwih jembar, nya 

éta basa wewengkon Kuningan nu ngwengku sa-Kabupaten Kuningan.  

Bahan pangajaran kandaga kecap di sakola-sakola di Kuningan bakal leuwih 

hadé lamun medar  ngeunan  kandaga kecap anu aya di wewengkon siswa 

sewang-sewangan. Ku cara kitu siswa dipiharep miboga kareueus, miara tur 

ngamumulé basa wewengkona sewang-sewangan. Jaba ti éta, guru ogé 

ngawanohkeun kandaga kecap basa Sunda wewengkon ka para siswana. 

Bahan pangajaran dina ieu panalungtikan kakara dina rarancang  pangajaran 

wungkul. Kukituna perlu panalungtikan séjen anu ngujicobakeun bahan ajar 

kandaga kecap wewengkon Kuningan di sakola-sakola nu aya di Kabupaten 

Kuningan.         

